
Xülasə. Məqalədə ali təhsil müəssisələrində gənclərin uğurlu sosiallaşmasının psixoloji şərtləri araş-

dırılmışdır. Müəllifin fikrincə, məhz universitetlər sosiallaşma institutu kimi əmək bazarında rəqabətədavam-

lı və cəmiyyət tərəfindən tələb olunan mütəxəssislərin hazırlanmasını təmin edə bilər. Məqalədə qeyd olunur 

ki, tələbələrin sosiallaşması üzrə məqsədyönlü işin səmərəliliyi əsasən professor-müəllim heyətinin ona ha-

zırlıq səviyyəsi ilə müəyyən edilir. Tələbələrin sosiallaşmasına mühüm təsir göstərən üçmodullu model xa-

rakterizə edilmişdir. 

Açar sözlər: sosiallaşma, psixoloji şərtlər, uyğunlaşma, modullar, sosial yönəlişlik 

 

Резюме. В статье исследованы психологические условия успешной социализации молодежи в 

высших учебных заведениях. По мнению автора, именно университеты как институты социализации 

могут обеспечить подготовку специалистов, конкурентоспособных на рынке труда и востребованных 

обществом. В статье отмечается, что эффективность целенаправленной работы по социализации 

студентов во многом определяется уровнем подготовки профессорско-преподавательского состава. 

Охарактеризована трехмодульная модель с важным влиянием на социализацию студентов. 

Summary. The article examines the psychological conditions for the successful socialization of young 

people in higher educational institutions. According to the author, it is universities, as institutions of 

socialization, that can provide training for specialists who are competitive in the labor market and are in 

demand by society. The article notes that the effectiveness of purposeful work on the socialization of 

students is largely determined by the level of training of the teaching staff. A three-module model with an 

important influence on the socialization of students is characterized. 

Key words: socialization, psychological conditions, adaptation, modules, social orientation 

 

Sosiallaşmış gənc odur ki, o, yaşadığı cə-

miyyətin əxlaqi norma və qaydalarını qəbul edib 

mənimsəsin, mənəviyyatca formalaşsın. Uğurlu 

sosiallaşma bir tərəfdən cəmiyyətə konformluq 

bacarığını, digər tərəfdən isə əxlaqi dəyərlərdən 

uzaqlaşma meylinə qarşı möhkəm durmağı 

nəzərdə tutur. 

A.V. Mudrik uğurlu sosiallaşmanı təmin 

edən şəxsiyyəti universal mənəvi dəyərlərin 

başa düşülməsinə yönəldilmiş, sosial rola seçici 

münasibət zamanı özünün dəyərləri və tələbləri 

arasında balans yaratmaq bacarığına qadir olan 

sosial varlıq kimi xarakterizə etmişdir [4]. 

S.P. İvanenkov belə bir nəticəyə gəlir ki, 

"sosiallaşmış şəxs cəmiyyətdə, bütünlükdə məi-

şətdə olanlara şüurlu və məsuliyyətli olsun" [2, 

s. 102]. 

Sosiallaşma cəmiyyətdə və sosial qruplar-

da yaranan çətinliklərin aradan qaldırılmasında 

təzahür edir. Fərd bu çətin yolda sosiallaşaraq 

həyatın mənasını dərk edir, şəxsi inkişafını da-

vam etdirir. 

Tələbələrin sosiallaşması pedaqoji-psixo-

loji problemlər arasında mühüm yer tutmaqla ali 

təhsilin inkişaf perspektivlərini müəyyənləşdirir. 

Cəmiyyətin həyatında köklü dəyişikliklərin baş 

verdiyi bir dövrdə şəxsiyyətin formalaşması təh-

silin yeni paradiqmasını, təlim və tərbiyənin 

məzmununun yenilənməsini, sosiallaşmanın 

innovativ texnologiyalarının inkişaf etdirilməsi-

ni tələb edir. 

Bu prosesin həyata keçirilməsinin istiqa-

məti, məqsədləri, xarakteri, onların sosial müna-

sibətlərin subyekti kimi formalaşması, mütəxəs-

sis kimi formalaşması cəmiyyətimizin inkişaf 

perspektivlərinin keyfiyyət xüsusiyyətlərinə 

daha çox təsir göstərir. Mövzunun aktuallığı on-

dan ibarətdir ki, cəmiyyətin transformasiyası 

gənc nəslin maddi və mənəvi sərvətlərin yara-

dılması prosesinə fəal, yaradıcı cəlb olunması 

ilə təmin olunarsa, uğurlu olacaqdır. 

Cəmiyyətin sabitliyini qorumaq və daha 

da inkişaf etdirmək ehtiyaclarına əsaslanaraq 

fəallıq, sosial mobillik, peşəkar səriştə, çətin və-

ziyyətlərə uyğunlaşmaq qabiliyyəti, qərar qəbul 

etməkdə müstəqillik və məsuliyyətlə xarakterizə 

olunan intellektual axtarış qabiliyyətini və digər 

keyfiyyət xassələrini müasir reallıqla müəyyən 

edilən şəxsiyyətlər formalaşdırmaq lazımdır. 

Məhz universitetlər sosiallaşma institutu 

kimi əmək bazarında rəqabətə davamlı və cə-

miyyət tərəfindən tələb olunan mütəxəssislərin 

hazırlanmasını təmin edə bilər. Hər bir proses 

kimi sosiallaşmanın da öz strukturu vardır. 

Məqsəd və vasitələr fərdin məqsədyönlü sosial-

laşmasında münasibətlərin məzmununu müəy-

yən edir. Şəxsiyyətin sosiallaşması prosesi müx-

təlif mexanizmlərin köməyi və sosiallaşma 

agentləri ilə qarşılıqlı əlaqədə müxtəlif amillərin 

təsiri altında baş verir. 

Sosiallaşma prosesinin məzmununun təh-

lilinin mürəkkəbliyi subyektlərin müxtəlif sosial 

əlaqələrinin olması və fərqli amillərin təsiri ilə 

izah olunur. Bununla əlaqədar olaraq tədqiqatı-

mızın vəzifəsi toplanmış təcrübə və elmi biliklə-

ri nəzərə alaraq sosiallaşma prosesində gənclə-

rin müsbət potensialından istifadə edərək peda-

qoji texnologiyaların işlənib hazırlanmasıdır. 

Sosiallaşma bir insanın inteqrativ xarakte-

ristikası kimi ali təhsil müəssisələrində təlimdə 

əldə edilmiş bilik, bacarıq, münasibət, peşəkar 

və şəxsi keyfiyyətlərin məcmusu olub aparıcı 

sosial rolların tam yerinə yetirilməsi prosesidir. 

Müsbət sosiallaşmanın idarə edilməsi tələbələ-

rin sosiallaşmasının ən vacib şərtidir. Bu şərti 

nəzərə alaraq yalnız keyfiyyətin idarə edilməsi-

nin istənilən proseslərin effektivliyini müəyyən 

etməsindən danışa bilmərik. 

Burada sosiallaşmanın xarici amillərin, 

daha çox mənfi olanların təsiri altında baş ver-

məsi vacibdir. Bu amillərin təsiri adətən sistem-

siz olsa da kifayət qədər effektivdir. Bununla 

əlaqədar olaraq müsbət sosiallaşmanın idarə 

edilməsinin mənfi təsirini aradan qaldırmaq xü-

susilə zəruridir. Universitet məzunları ilə qarşı-

lıqlı əlaqə onun ənənələrini qoruyub saxlamaq 



Ali təhsil müəssisələrində gənclərin uğurlu sosiallaşmasının psixoloji şərtləri 

99 Azərbaycan Respublikasının Təhsil Ġnstitutunun Elmi əsərləri, Cild 89, №4, 2022 

üçün şərtdir. Eyni zamanda, bu qarşılıqlı əlaqə 

peşəkar karyera qurmaq imkanları haqqında ən 

dəyərli məlumatları əldə etməyə, sürətlə dəyişən 

sosial-iqtisadi kadr hazırlığında bilikləri ən çox 

tələb olunan təlim modullarını müəyyən etməyə 

imkan verir. 

Bu məlumatlardan təkcə tələbələri deyil, 

inzibati-tədris korpusunu da bütünlükdə təkmil-

ləşdirmək üçün istifadə edirlər. İqtisadi təfəkkü-

rün formalaşması iqtisadi təfəkkürün elementlə-

rini - bilik, assimilyasiya, reproduktiv və yara-

dıcı peşəkaryönlü xarakterli vəzifələrin optimal 

nisbəti, aktual problemlərin həllində iqtisadi 

modellərdən istifadə iqtisadi cəhətdən məqsədə-

uyğun davranışın həyata keçirilməsi arasında 

funksional əlaqəni təmin edir. 

Bu məqsədlərə nailolma səviyyəsi sosial-

laşmanın effektivliyini müəyyən edir. Bu zaman 

meyar bazasından istifadə olunur. Universitet 

tələbələrinin sosiallaşması üzrə tədbirlərin 

effektivliyini qiymətləndirmək üçün tərəfimiz-

dən meyar bazası hazırlanmışdır. Meyar qismin-

də aşağıdakılar seçilmişdir: 

1) Universitetdə tələbənin uyğunlaşması-

nın uğuru. Uyğunlaşma prosesinin uğurunun 

göstəriciləri, təhsil proqramlarının işlənib hazır-

lanmasının uğuru, kollektivdə və müəllim heyəti 

ilə münasibətlərin xarakteri, təlim prosesində 

narahatlıq səviyyəsi; universitetdə qəbul edilmiş 

qayda və normaların pozulması; 

2) Öyrənmənin şəxsi-istiqamətlənmə xa-

rakteri. Göstəricilərə aiddir: iqtisadi, ekoloji və 

hüquqi komponentlərə uyğunluq; gələcək peşə 

və şəxsi tələblər; tələbələrin imkanları və ma-

raqları; özünü inkişaf etdirmək üçün həyat və 

peşə strategiyasının müstəqil dizaynı və modul 

təlim strategilarının seçilməsi, təhsildə informa-

siya texnologiyalarından istifadə, özünütəhsil 

fəaliyyətində bacarıqların inkişaf səviyyəsi; 

3) Şəxsiyyətin mənəviyyatının inkişafı. 

Göstəricilərə aiddir: əxlaqın yönəlişliyin xarak-

teri; ümumbəşəri dəyərlərə münasibət, mədəniy-

yət mərkəzlərinə səfərlərin tezliyi; xeyriyyə fəa-

liyyətlərində iştirak; 

4) Yaradıcı təfəkkürün inkişafı. Göstərici-

lərə aiddir: qeyri-standartları qəbul etmək baca-

rığı, yaradıcı problemlərin həllində uğur, intel-

lektual testlərdə kvalimetrik qiymətləndirmələr; 

5) Sosial fəallıq. Göstəricilərə aiddir: 

elmi, peşəkar və digər birliklərdə, müsabiqələr-

də, konfranslarda iştirak, universitetin keçirdiyi 

sosial əhəmiyyətli tədbirlər, ünsiyyət bacarıqla-

rının inkişaf səviyyəsi, motivasiya səviyyəsi, işə 

götürənlərlə qarşılıqlı əlaqə. 

Tələbələrin sosiallaşması üzrə məqsədyön-

lü işin səmərəliliyi əsasən professor-müəllim he-

yətinin ona hazırlıq səviyyəsi ilə müəyyən edilir. 

Tədqiqatda təklif olunan tələbə sosiallaş-

masının istiqamətləri və mexanizmlərinin həya-

ta keçirilməsi tədris korpusu üçün innovativ fəa-

liyyətdir və ona müəyyən tələblər qoyur: təlimin 

fərdiləşdirilməsinə yönəlmiş tələbəyönlü təhsil 

prosesinin aparılması bacarığı; informasiya tex-

nologiyalarından istifadə etmək bacarığı; inno-

vativ fəaliyyət üçün kifayət qədər psixoloji və 

pedaqoji biliklərin olması peşə və pedaqoji ha-

zırlıq yeniliklərə və təkmilləşdirməyə tələbələri 

həvəsləndirilməlidir. 

Bu tələbləri həyata keçirmək üçün tərəfi-

mizdən universitet müəllimlərinin tələbələrin 

sosiallaşmasına yönəldilmiş hazırlıqları üçün 

üçmodullu model təklif edilmişdir: 

Birinci modul diaqnostikdir, innovativ 

fəaliyyət göstərən müəllimin müəyyən edilmiş 

tələblərinə uyğunluğunun diaqnostikası üçün 

istifadə olunur. Müəllim tələbələrin sosiallaşma-

sındakı çətinlikləri təhlil edir, onların baş vermə 

səbəblərini müəyyənləşdirir. 

İkinci modul layihədir. Onun həyata keçi-

rilməsi birinci modulun icrası zamanı aşkar edil-

miş çatışmazlıqların aradan qaldırılması yolları 

müəyyən edilir. 

Üçüncü modul formativ xarakter daşıyır, 

burada lazımi bacarıq və vərdişlər yenidənhazır-

lanma və ixtisasartırma sistemi vasitəsilə mə-

nimsənilir, internetdə psixoloji, pedaqoji ədə-

biyyatda lazımi məlumatların axtarışı, həmkar-

ları ilə məsləhətləşmələr həyata keçirilir. 

Tələbələrin sosiallaşması istiqamətində 

məqsədyönlü iş aparan müəllimlərə müvafiq tə-

ləblər verilir. Buraya aiddir: öyrənmənin fərdiləş-

dirilməsinə yönəlmiş tələbəyömlü tədris prose-

sini aparmaq bacarığı; informasiya texnologiya-

larından istifadə etmək bacarığı; innovativ fəaliy-

yət üçün kifayət qədər psixoloji və pedaqoji bi-

liklər, innovativ fəaliyyət üçün motivasiya və 

peşə-pedaqoji hazırlığın təkmilləşdirilməsi. 

Sadalanan bütün meyarlar ali təhsil müəs-

sisələrinə gənclərin sosiallaşmasının uğurlu gös-

təricilərindəndir. 

Problemin aktuallığı. Elmi məqalədə tələbə-

lərin sosiallaşması üzrə məqsəd - yönlü işin səmərə-

liliyi əsasən professor-müəllim heyətinin ona hazır-

lıq səviyyəsi ilə müəyyən edilir. Məhz universitetlər 

sosiallaşma institutu kimi əmək bazarında rəqabətə 

davamlı və cəmiyyət tərəfindən tələb olunan 

mütəxəssislərin hazırlanmasını təmin edə bilər. 

Problemin elmi yeniliyi. Məqalədə ali təhsil 

müəssisələrinə gənclərin uğurlu sosiallaşmasının psi-

xoloji şərtləri sistemləşdirilmiş və ardıcıllıqla araş-

dırılmışdır. Tələbələrin sosiallaşmasına mühüm təsir 

göstərən üçmodullu model işlənib hazırlanmışdır. 

Problemin praktik əhəmiyyəti. Məqalədən ali 

və orta ixtisas məktəblərinin müəllimləri, tələbələr, 

magistrantlar və doktorantlar istifadə edə bilərlər. 

